
11-сентябрь күнүнө арналган эскерүү  аземинен кийин полковник Жеймс Жекобсон Кыргыз 
Республикасынын Президенти Роза Отунбаевага 2001-жылдын 11-сентябрындагы 
окуяларды хронологиялык тартипте чагылдырган маалымат тактайларын көрсөтүүдө. 

Кыргыз президенти 11-сентбрь күнүнө арналган эскерүү аземине катышууда 

К ы р г ы з  Р е с п уб л и к а с ы н ы н 
Президенти Роза Отунбаева 
МТБда өткөн 11-сентябрь күнүнө 
арналган эскерүү  аземинде сөз 
сүйлөөдө. 

Кыргыз Республикасынын Президенти Роза Отунбаева АКШнын 

Бишкектеги элчилигинин иштери боюнча ишенимдүү өкүлү Ларри 

Меммот, МТБнын директору полковник Жеймс Жекобсон, жана 14 

башка өлкөдөн келген чоң кызматтагы өкүлдөргө кошулуп, алар менен 

бирге 11-сентябрдагы кайгылуу окуялардын 10 жылдыгына арналган 

эскерүү аземине  катышты. 

- Бул күнү Кыргыз Республикасы, дүйнө жүзүндөгү коомчулуктай эле, 

3000ге жакын ар улуттун жана диндин өкүлдөрү курман болгондугуна 

байланыштуу биздин досторубуздун, америка элинин кайгысын тең 

бөлүшөт, - деди Отунбаева. 90 өлкөнүн жарандары ал күнү 

америкалыктар менен бирге курман болушту. Бул кайгылуу окуя эл 

аралык коомчулукту чыңап, адамдарды алардын жалпы душманы болгон 

терроризмге каршы күрөштө бириктирди.   

Президент Отунбаева чогулган 100дөн ашык конокторго Кошмо 

Штаттар менен Кыргызстандын ортосундагы кызматташтыктын 

маанилүүлүгү тууралуу сүйлөдү. 

- Биз аскердик базанын, кийинчерээк «Манас» аба майданындагы 

Транзиттик борборунун жайгаштырылышын Кыргыз Республикасынын 

терроризмге каршы күрөштөгү дүйнөлүк коомчулуктун жалпы 

аракеттерине кошкон зор салымы катары баалайбыз, - деди Президент. – 

Анткени эл аралык терроризм менен диний экстремизм сыяктуу 

глобалдык коркунучтардан жана чакырыктардан толук сактана алган бир 

дагы өлкө жок.   

Мурун Ганси авиабазасы деген ат менен белгилүү болгон бүгүнкү 

Транзиттик борбор 2001-жылдын декабрь айында ачылган. 10 жылдын 

ичинде аты өзгөрсө да, күнү-түнү аткарган миссиялары ошол бойдон 

калды. Ал миссиялар төмөнкүлөрдөн турат: абада май куюуу, аба унаасы 

менен жүктөрдү жана аскер күчтөрүн ташуу жана Кыргыз Республикасы 

менен кызматташтык мамилелерди бекемдөө жана өнүктүрүү.  

- 10 жыл бою Кыргызстанда иштеп келген Транзиттик борбор 

Афганистандагы жана региондогу коопсуздукту бекемдөө аракеттерине 

орчундуу салым кошкондугу шексиз, - деди Отунбаева айым.  
 

Үстүндө: 376-авиаэкспедициялык канаттын ардактуу 

күзөтчүлөрү МТБда өткөн 11-сентябрь күнүнө арналган 

азем учурунда «честь» беришүүдө.   

 

Астында: Полковник Жеймс Жекобсон, Ларри Меммот 
мырза, Президент Роза Отунбаева жана Эмилбек 
Каптагаев МТБда өткөн 11-сентябрь күнүнө арналган азем 
учурунда Питер Гансинин эстелигине гүл коюп атышат.  



2011-жылдын 2-сентябрь күнү KC

-135 учагында абада май куюуу 

процесси менен тааныштыруу иш

-чарасы учурунда полковник 

Жеймс Жекобсон Мамат Назаров 

мырзага картаны көрсөтүп атат. 

Н а з а р о в  м ы р з а  К ы р г ы з 

Республикасынын Транспорт 

ж а н а  к о м м у н и к а ц и я 

министрлигинин жарандык 

авиация бөлүмүнүн башчысы.  

2-сентябрь күнү 22-экспедициялык абада май куюуу эскадрильясынын аскер кызматкерлери 

Кыргыз Республикасынын чоң кызматтагы 20 өкүлүн абада май куюуу процедурасы менен 

тааныштыруу үчүн чакырып, KC-135 Stratotanker учагын асманга көтөрүштү. 

Бул иш-чаранын максаты Кыргыз Республикасынын Транспорт жана коммуникация 

министрилиги, Жарандык авиация агенттиги, «Манас» эл аралык аба майданы менен 

«КыргызАэроНавигациянын» аскердик бөлүмүнүн жетекчилерине C-17 Globemaster III 

учагына абада май куюуу процедурасын көрсөтүү эле. 

- Аталган иш-чара аркылуу Транзиттик борбордогу ресурстарды чебердик менен 

колдонуунун бир мисалын көрсөтүүгө мүмкүнчүлүк түзүлдү. Белгилеп кетишибиз керек, бул 

маанилүү жумушту биздин негизги өнөктөштөрүбүз, «Манас» аба майданы менен 

«КыргызАэроНавигация» мамлекеттик ишканасынын жардамы болбосо аткаруу кыйынга 

турмак, - деди полковник Брайан Ньюберри, 376-экспедициялык операциялык топтун 

командири. 

Манас аба майданынын президенти Эрик Шайдинов, ал биринчи жолу америкалык аскердик 

аба унаасында учуп жана биринчи жолу абада май куюууну көрүп атканын айтты. 

- Мага бул жомоктогудай же кино көргөн сыяктуу эле болду, - деди ал. – Мен абада май 

куюуу жөнүндө угуп жүрчүмүн, бирок бүгүн аны өз көзүм менен көрө алдым. Мындай 

нерселерди көрсөткөнүңүздөр абдан жакшы, анткени эгер антпесеңер, биз 

ишмердүүлүгүңүздөр тууралуу дагы деле суроолорубуз боло бермек. Көрсөткөнүңүздөр үчүн 

чоң рахмат.  

Учуунун астында конокторго Транзиттик борбордо аткарылган миссиялар тууралуу кыскача 

маалымат берилди. Алар МТБнын миссиялары төмөнкүлөрдөн турганын билишти: абада май 

куюуу, аба унаасы менен жүктөрдү жана аскерлерди ташуу, жана кызматташтык мамилелерди 

түзүү. 

- Биздин «Манас» аба майданы менен «КыргызАэроНавигация»дагы өнөктөштөрүбүз 

биздин миссияларыбызды күнү-түнү аткарууда негиздүү орун ээлейт. Ошондуктан аларга 

негизги миссияларыбыздын бирөөсүн, абада май куюуу процедурасын көрсөтүү эң туура 

болду, - деди Ньюберри.  

«КыргызАэроНавигация» мамлекеттик ишканасынын аскердик бөлүмүнүн жетекчиси 

полковник Абдилла-Акин Атаевдин KC-135 учагында уюштурулган мындай иш-чарада экинчи 

жолу катышып жаткандыгы маалым болду. 

- «Манас» аба майданы менен «КыргызАэроНавигация»нын чакырылган жетекчилери үчүн 

бул жакшы иш-чара болду. Алар убакытты абдан сонун өткөрүштү, - деди Атаев мырза. Ал 

1984-жылы учкучтарды даярдоочу окуу жайды бүтүп, Л-29, Л-39, Миг-21 учактарында жана 

вертолеттордо учкандыгын кошумчалады. 

Кыргыз тараптын чоң кызматтагы өкүлдөрү абада май куюуу 

процессин көрүштү   

2011-жылдын 17-сентябрь күнү Кыргыз Республикасынын Өкмөтүнүн мүчөлөрү үчүн уюштурулган абада май куюуу 
процесси менен тааныштыруу иш-чарасы учурунда KC-135 Stratotanker учагы C-17 Globemaster III учагына май 
куюууда. Бул жогорку деңгээлдеги кызматташуу АКШ аба күчтөрүнүн борбордук командачылыгынын жана АКШ 
куралдуу күчтөрүнүн бириккен борбордук командачылыгынын туруктуу мамилелерди куруу жана өнүктүрүү боюнча 
милдеттерин тиреп турат. Бул аба унаалар жана алардын экипажы Транзиттик борбордо кызмат өтөөгө дайындалган.  

2011-жылдын 2-сентябрь күнү Кыргыз Республикасынын 

полковниги Абдилла-Акин Атаев KC-135 учагынын 

терезесинен абада май куюуу процессинин аткарылышын 

карап турат.  Атаев мырза «КыргызАэроНавигация» 

мамлекеттик ишкансынын аскердик бөлүмүнүн башчысы.  

http://www.transitcenteratmanas.com/kg/news/46-homepage-news-showcase/180-kyrgyz-officials-witness-aerial-refueling.html
http://www.transitcenteratmanas.com/kg/news/46-homepage-news-showcase/180-kyrgyz-officials-witness-aerial-refueling.html


«Top Cover» тобу кыргыз 
окуучулары үчүн концерт 

коюшууда 
21-сентябрь күнү АКШ аба күчтөрүнүн борбордук командачылыгынын 

«Top Cover» музыкалык тобу    Бишкек шаарынын М.Күрөңкеев музыкалык 

мектебинде өткөн концерт учурунда чогулган элди көңүлүн көтөрүп, 

музыка эл аралык чек араларды тааныбаганын дагы бир жолу далилдешти. 

Биринчи ырынан баштап эки саатык концерттин аягына чейин 7 

музыканттан турган бул топ мектеп окуучуларын өздөрүнө тартып алышты. 

Окуучулар топтун мүчөлөрүнө коштоп ырдап, бийлеп, колдорун булгалап, 

жана жаккан ырларын уюлдук телефондорунун камераларына тартып алып 

жатышты. 

2011-жылдын 21-сентябрь күнү «Top Cover» тобунун концерти бүткөн 
соң штаб-сержант Шейн Спаниер М.Курөңкеев атындагы музыкалык 
мектептин окуучусу анын клавиштүү инструментинде ойноп жатканын 
байкап турат.  

2011-жылдын 21-сентябрь күнү «Top Cover» тобунун концерти 
учурунда штаб-сержант Амбер Граймс М.Курөңкеев атындагы 
музыкалык мектептин окуучусуна серенада ырын ырдап берүүдө.   
 
Үстүндө, оң жакта: 2011-жылдын 21-сентябрь күнү М.Курөңкеев 
атындагы музыкалык мектепте өткөн «Top Cover» тобунун 
концерти бүткөн соң штаб-сержант БиДжей Ричард жаш балага 
барабандарда кантип ойногонду көрсөтүүдө.  

2011-жылдын 21-сентябрь күнү штаб-сержант Амбер Граймс М.Курөңкеев 
атындагы музыкалык мектептин окуучусуна белекке берилген футболкага 
өзүнүн автографын коюп берүүдө.  
Үстүндө, сол жакта: 2011-жылдын 21-сентябрь күнү «Top Cover» тобунун 
концерти бүткөн соң катардагы 1-классатагы аскер М.Курөңкеев атындагы 
музыкалык мектептин окуучусу анын гитарасын сынап ойноп жатканын карап 
турат.  



Америкалык жана кыргыз аскер кызматкерлери 

тил сабактары аркылуу байланышты чыңдашууда  

Үстүндө: 2011-жылдын 11-август күнү 
сержанттар үчүн уюштурулган англис тил 
курстары өтүп жаткан учурда тех.сержант 
Николь Браун Кой-Таш айылындагы 
Сержанттар мектебинин жоокерине англис 
тилинде сөздөрдү туура айтуу ыкмасын 
үйрөтүүдө.  
Сол жакта: 2011-жылдын 11-август күнү 
катардагы улук аскер Майкл Абраш алып 
барган тил курстары өтүп жаткан учурда 
штаб-сержант Рамон Мемита (ортосунда) 
Кой-Таш айылындагы Сержанттар 
мектебинин жоокерине англис тилин 
үйрөнүүгө жардам берүүдө.  

     376-чы АЭКтеги АКШ аба күчтөрүнүн аскер 
кызматкерлери менен кыргыз жоокерлери чет тил боюнча 
курстарга катышуу үчүн айына эки жолу чогулушат. Англис 
тилинде сүйлөө Кой-Таштын аскерлерине алар мектепте 
алган билимдерин практика жүзүндө колдонууга мүмкүндүк 
берет. Ал эми МТБнын аскер кызматкерлери үчүн бул 
кабыл алган өлкөнүн (алардын көпчүлүгү мурун 
жолуктурбаган) тилин үйрөнүү мүмкүнчүлүгү.  
     Кой-Таш айылында жайгашкан Сержанттар мектебинин 
тил кабинети Транзиттик борбор менен мектептин 
сержанттык курамдарынын ортосундагы бекем өнөктөштүк 
мамилелерди орнотуу боюнча чоң демилгенин 
жыйынтыгы, - деди башкы мастер-сержант Жеймс Лукас, 
376-чы АЭКтин башкы командалык мастер-сержанты.  
     Жумасына эки жолу өтүүчү тил боюнча сабактар 
программанын катышуучуларынын ортосундагы 
байланышты бекемдөө үчүн ушул жылдын июнь айында 
ачылган эле.  
     - Биздин Сержанттар мектеби менен биргеликте Кой-
Таш айылында жана анын тегерегинде  уюштурган эң 
биринчи аракеттерибиз социалдык иш-чаралар менен 
гуманитардык долбоорлорго багытталды, - деди Лукас. – 
Азыр тил кабинети ишке ашырылып жатат. Ошондой эле 
биз профессионалдык жактан өстүрө турган башка 
сабактарды киргизүү маселесин жана мүмкүнчүлүктөрдү 
талкуулап атабыз.  

Үстүндө, оң жакта: 2011-жылдын 11-август күнү сержанттар үчүн 
уюштурулган англис тил курстары өтүп жаткан учурда улук мастер-
сержант Жеймс Вадас Кой-Таш айылындагы Сержанттар мектебинин 
жоокерине анын аскер наамынын ромб түрүндөгү белги эмнени 
билдиргенин түшүндүрүп берүүдө.  
Астында, оң жакта: 2011-жылдын 11-август күнү сержанттар үчүн 
уюштурулган англис тил курстары өтүп жаткан учурда МТБнын аскер 
кызматкерлери менен кыргыз жоокерлери мурун үйрөнгөн жаңы 
сөздөрдү кайталашууда.  



Америкалык жана кыргыз аскерлер эки 

тараптуу тажрыйба алмашуу иш-чарасын 

өткөрүшүүдө 

Баардыгы мындай телефон чалуудан башталат: «Аскердик машыгуу, машыгуу, 
машыгуу... Почта кеңсесинде шектүү баштык табылды». 

Ал телефон чалуу стандарттуу аракеттердин көрүлүүсүнө жол ачат. 
Бирок 2011-жылдын 19-август күнү жооптуу кызматкерлер бул кабарды алгандан 

кийинки кырдаалга жооп берүү аракеттери адаттагыдан айырмаланып турду, анткени 
бул жолу америкалык аскер кызматкерлер жана (химиялык, биологиялык, 
радиологиялык, ядердик жана жарылгыч заттарды зыянсыздандыруу жана 
утилизациялоо боюнча) адистер окуя өтүп жаткан жерге өздөрүнүн кыргыз 
коллегалары менен кошо келишти. 

Жарылгыч заттарды зыянсыздандыруу боюнча америкалык адис менен анын 
жанындагы кыргыз коллегасы экөө жарылуудан коргоочу костюмун кийишип, шектүү 
баштыктын ичинде эмне бар экендигин аныктоо үчүн анын жанына басып келишти. 
Карап бүткөн соң, баштыкта жарылгыч заттын жоктугу, бирок ичинде ак түстөгү 
порошоктун бар экендиги аныкталды. Ошондуктан (химиялык, биологиялык, 
радиологиялык, ядердик жана жарылгыч заттарды зыянсыздандыруу жана 
утилизациялоо боюнча) адистердин биргелешкен тобу баштыктын ичиндеги 
порошокту изилдөө үчүн жөнөтүлдү. 

Шектүү баштыктын ичиндеги заттарды изилдөө боюнча биргелешкен машыгуулар 
жарылгыч заттарды, биологиялык жана башка коркунучтарды зыянсыздандыруу 
боюнча америкалык жана кыргыз эксперттеринин ортосундагы тажрыйба алмашуу иш
-чарасынын аягы эле 

- Бул машыгуу бир нече бөлүктөр менен кызматтардын аракети менен өттү, - деди 
Пентагондон МТБга кызматка дайындалган Жонсон мырза. – «Аскерлер аскерлерге» 
программасынын алкагында өткөн (химиялык, биологиялык, радиологиялык, ядердик 
жана жарылгыч заттарды зыянсыздандыруу жана утилизациялоо боюнча) 
биргелешкен машыгуулардын максаты Кыргыз Республикасынын Өзгөчө кырдаалдар 
министрлиги, Коргоо министрлиги жана Ички иштер министрликтеринен келген биздин 
кыргыз коллегаларыбызды химиялык, биологиялык, радиологиялык, ядердик жана 
жарылгыч заттарды утилизациялоо жана зыянсыздандыруу тактикасы, методдору 
жана процедурасы менен тааныштыруу эле. 

Жарылгыч заттарды зыянсыздандыруу, биологиялык жана башка коркунучтарга 
жооп берүү боюнча америкалык жана кыргыз эксперттеринин ортосунда мындай 
тажрыйба алмашуу иш-чаралары биринчи жолу өтүп аткан жок. Өзгөчө кырдаалдар 
министрлигинин химиялык, биологиялык, радиологиялык, ядердик жана жарылгыч 
заттарды зыянсыздандыруу жана утилизациялоо боюнча кызматынын башчысы 
майор Замира Шамуратова бир нече жыл мурун Транзиттик борбордо уюштурулган 
ушундай иш-чарага катышып кеткен. 

- 2005-жылы мындай заманбап иш-чара өткөрүлбөдү эле, - деди ал. – Бул жолу 
технологиялар өнүгүп (мыкты үлгүлөрү колдонулуп), кырдаалга жооп берүү убакыты 
кыскарып, жана машыгууга көбүрөөк аскер бөлүктөрү жана кызматтары катышышты. 
Кандайдыр бир катастрофа же өзгөчө кырдаалдар болгон учурда бул машыгуулардын 
мааниси абдан чоң. Эгер андай нерселер орун алса, биз жанаша иштеп, ал 
кырдаалды жоюууга күчүбүз жетет.  
 

Үстүндө: 2011-жылдын 19-август күнү МТБда өткөн эки 
тараптуу тажрыйба алмашуу иш-чарасы учурунда 
жырылгыч заттарды зыянсыздандыруу боюнча адис 
штаб-сержант Пол Пест коллегасы сержант Орозбек 
уулу Нурбекке жарылуудан коргоосу костюмду кийгенге 
жардамдашууда.  
Астында: 2011-жылдын 19-август күнү МТБда өткөн эки 
тараптуу тажрыйба алмашуу иш-чарасы учурунда 
тех.сержант Мэк Сатерфилд (жашыл түстөгү 
костюмчан) менен Кыргыз Республикасынын сержанты 
Орозбек уулу Нурбек шектүү баштыкчаны рентген 
нурлары менен текшерип атышат. Экөө тең жырылгыч 
заттарды зыянсыздандыруу боюнча адистер.  

МТБнын чукул кырдаалдарга жооп берүү 
тобунун мүчөлөрү Өзгөчө кырдаалдар 
министрлигинин химиялык, биологиялык, 
радиологиялык, ядердик жана жарылгыч 
заттарды зыянсыздандыруу жана 
утилизациялоо боюнча кызматынын 
башчысы майор Замира Шамуратовага 
химиялык заттардан коргоочу костюмду 
кийүүгө жардам берип атышат.  



“Манастагы” Транзиттик борбордун экономикалык таасири (2011-жылдын 30-сентябрына карата) 

Америкалык аскерлер айыл мектебине окуу куралдарын 
жеткирип беришти 

Үстүндө: Подполковник Байран Цессна 5-сентябрь күнү Камышановка кыштагындагы 
орто мектептин жаш окуучусуна карандаштардын бирөөсүн тандап алуусун сунуштап 
атат. МТБнын аскер кызматкерлери бул мектепке окуу куралдарын өткөрүп берүү жана 
балдар менен сүйлөшүү үчүн барып келишти. Бул окуу куралдарын, анын ичинде түстүү 
карандаштар, маркерлер, өчүргүчтөр, калемдер жана жазуу дептерчелерин америкалык 
аскерлердин аялдары жана үй-бүлө мүчөлөрү чогултушту. 
Сол жакта: Камышановка кыштагындагы орто мектептин окуучусу түстүү карандаштар 
салынган жаңы кутучаны изилдеп атат. 

Түз сарпталган акча каражаттары 2008КЖ 2009КЖ 2010КЖ 2011КЖ 

Дипломатиялык нота боюнча кыргыз $17,400,000  $26,620,000  $60,000,000  $60,000,000  

“Манас” эл аралык аба майданына берилген $22,426,354  $22,999,039    

- Ижарага алуу, пропусктар  жана   $4,029,091  $7,817,140  

- Учакты кондуруу, учактар туруучу жай,   $21,157,571  $19,460,590  

Аба майданын жакшыртууга жумшалган $131,000  $30,600,000  $0  $0  

КыргызАэроНавигацияны жакшыртууга $130,500  $0  $0  $30,000,000  

Ыйгарылган контракттар: $35,351,310  $24,601,908    

- Товарлар (Эмерек/Спорт жабдуулары/
тетиктер)   $28,214,794  $15,138,286 

- Курулуш (Имараттар/ремонт/жол 
оңдоолор)   $5,229,757  $5,243,344 
- Кызмат көрсөтүүлөр (ландшафттык 
иштер/таштандыларды жыйноо/
транспортту ижарага алуу)   $9,345,966  $10,535,241 

Ижарага алуу (“Манас” аба майданы менен $83,726  $81,562  $66,596  $120,698  

Гуманитардык жардам көрсөтүү  $1,700,000  $2,273,488  $823,634 

Арадагы түз сарпталуучу акча 

каражаттары $75,522,890  $106,602,509  $130,317,263  $149,138,933 

Кыйыр төлөмдөр     

Аскер кызматкерлеринин дүкөндөр, кафелер, $946,000  $1,037,530  $1,161,743  $1,427,396 

Арадагы кыйыр төлөмдөрдүн 

баардыгы $946,000  $1,037,530  $1,161,743  $1,427,396 

     

Бирдиктүү экономикалык натыйжа $76,468,890 $107,640,039  $131,479,006  $150,566,329 


